ՏԵՂԵԿԱՆՔ-ԱՄՓՈՓՈԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՅՔ ՓՈԽԱՆՑԵԼՈՒ և ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՍՏԱՑՎԱԾ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ Արդրադատութան նախարարության իրավական ակտերի փորձաքննության գործակալության պետ Կ.Խտրյանի  գրություն

	1. Առաջարկվել է Նախագծի վերնագրում և ամբողջ տեքստում «պետական գույքի» բառերից առաջ լրացնել «տնտեսական զարգացման և ներդրումների նախարարության» բառերը
2. Առաջարկվել է Նախագծի նախաբանում հղում կատարել նաև  Հայաստանի Հանրապետության քաղաքացիական օրենսգրքի 605-րդ հոդվածին և ՀՀ կառավարության  2016 թվականի հոկտեմբերի 13-ի N 1067-Ն որոշման դրույթներին:
3. Առաջարկվել է Նախագծի համաձայնեցնել նաև ՀՀ ֆինանսների նախարարության և ՀՀ տնտեսական զարգացման և ներդրումների նախարարության պետական գույքի կառավարման կոմիտեի հետ:

	1. Ընդունվել է:
2. Ընդունվել է:

3. ՀՀ Վարչապետի թիվ Հ-799-2019  հանձնարարականով Նախագիծը ուղարկվել է ՀՀ արդարադատության նախարարություն, ՀՀ տնտեսական զարգացման եվ ներդրումների նախարարություն և ՀՀ ֆինանսների նախարարություն: 
ՀՀ տնտեսական զարգացման եվ ներդրումների նախարարությունից կարծիք չի ստացվել:


	ՀՀ Ֆինանսների նախարար Ա.Ջանջուղազյանի գրության
	1. Առաջարկվել է Նախագծում «կոմիտեի նախագահ Նարեկ Բաբայանին» և «կոմիտեի նախագահ Դավիթ Անանյանին» բառերը փոխարինել «կոմիտեի նախագահին»
2. Առաջարկվել է Նախագիծը համապատասխանեցնել ՀՀ քաղաքացիական օրենսգրքի և ՀՀ կատավարության 2016թվականի հոկտեմբերի 13-ի թիվ 1067-Ն որոշման իրավակարգավորումներին: Մասնավորապես ՀՀ քաղաքացիական օրենսգրքի 605-րդ հոդվածի 3-րդ մասի համաձայն՝ Նվիրաբերողի կողմից գույքի նվիրաբերությունը քաղաքացուն պետք է պայմանավորված լինի այն որոշակի նշանակությամբ օգտագործելով: Այդպիսի պայմանի բացակայության դեպքում քաղաքացուն կատարված նվիրաբերությունը համարվում է սովորական նվիրատվություն: Մնացած դեպքերում նվիրաբերված գույքը նվիրառուն պետք է օգտագործի դրա նշանակությանը համապատասխան, իսկ ՀՀ կառավարության 2016 թվականի հոկտեմբերի 13-ի թիվ 1067-Ն որոշմամբ հաստատված՝ պետական սեփականություն հանդիսացող գույքի նվիրաբերության կարգի (այսուհետ՝ Կարգ) 21-րդ կետի համաձայն՝ պետական գույքը նվիրաբերելու մասին Հայաստանի Հանրապետության կառավարության որոշումը պետք է ներառի քաղաքացիների համար՝ նույնականացման քարտի տվյալները կամ անձնագրի տվյալները, նվիրաբերվող պետական գույքի օգտագործման նպատակը և նվիրաբերության սուբյեկտի ներկայացրած հանրօգուտ ծրագրի հիմնական պայմանները: Ելնելով վերոգրյալից՝ հայտնում ենք, որ անհրաժեշտ է Նախագիծը համապատասխանեցնել նշված իրավակարգավորումներին:

3. Առաջարկվել է խմբագրել Նախագծի 5-րդ կետով նախատեսված նվիրաբերության պայմանագրի կնքման ժամկետը: Մասնավորապես` Կարգի 23-րդ կետի համաձայն՝ Պետական գույքը նվիրաբերելու մասին Հայաստանի Հանրապետության կառավարության որոշումն ուժի մեջ մտնելուց հետո վարչության և նվիրաբերության սուբյեկտի միջև կնքվում է պետական գույքի նվիրաբերության պայմանագիր: 


	1. Ընդունվել է:
2. Ընդունվել է:
3. Չի ընդունվել, քանի որ Նախագծում նշված Գույքը որոշումն ուժի մեջ մտնելուց հետո, <<Մաքսային կարգավորման մասին>> Հայաստանի Հանրապետության օրենքի 145-րդ հոդվածի համաձայն` նախ պետք է փոխանցվի ՀՀ տնտեսական զարգացման և ներդրումների նախարարության պետական գույքի կառավարման կոմիտեին, որից հետո  պետական գույքի կառավարման կոմիտեի և նվիրաբերության սուբյեկտի միջև կարող է կնքվել պայմանագիր: Վերոգրյալից հետևում է, որ Նվիրաբերության պայմանագիրը չի կարող կնքվել սույն որոշումն ուժի մեջ մտնելուց հետո:


	
	
	


